
ADMINISTRACJI I CYFRIZACJI

I

Cwiczënk 1 
Jaczé swiãta nadchôdają? Ùłożë jich pòzwã z rozsëpón-
czi:

a  t   r   s   ë   J

Cwiczënk 2 
Pòłączë słowò i òbrôzk.

jałówc                                   

palmë                                      

kòszik                         

zajk                               

malowóné jôjkò                   

Cwiczënk 3
Wëzgòdni wëzgódczi:

Wiklinowi kòszik snôżo òzdobiony
swiãconyma rzeczama do fùl napełniony.

W jastrowim kòsziczkù leżec sobie bãdą.
Nigle je tam włożã,
piãkno je òzdobiã.

Grzecznym dzecóm do gniôzdka
bómków bòrdã włożi.
Niegrzeczné w nim nalézą
bòbczi narobioné.

W Jastrowi Pòniedzôłk
na całëch Kaszëbach
wòdą sã nie leje,
le z …..... biegô.
A chto sã nie dô wëdëgòwac
tegò mëdżi zjedzą.

Cwiczënk 4
Jigra w pôrach. Je to jastrowi zort grë w statczi.
Na starnie II są namalowóné dwie plansze, pò jedny 
dlô kòżdégò grającégò. Grający pilëją, żebë wzajemno 
nie pòdzérelë w swòje plansze. Na swòji planszë mùszi 
namalowac piãc jastrowëch jôj, np. jedno w òknie zajk 
3, jinszé w òknie kòszik 5 itd. Jak kòżdi bądze miôł na-
malowóné jaja, zaczinô sã jigra. Grôcz A gôdô: zajk 2. 
Jeżlë trafił, grôcz B gôdô: trafioné, zjadłé. Pózni zgadiwô 
grôcz B. Grają tak długò, jaż jeden z nich bãdze miôł zja-
dłé wszëtczé jôjka.

Jastrë
Agnészka Ridzewskô Nórcëk jigrów dlô nômniészich

Cwiczënk 5
Nalézë i zaznaczë na òbrôzkù:
1) Sétme jôj, 2) Piãc zajków, 3) Szterë palmë.

Cwiczënk 6
Pòmaluj jôjkò. 

Kaszubskie Bajania to spòlëznowô kampaniô re-
alizowónô przez Kaszëbskò-Pòmòrsczé Zrzesze-
nié i Radio Gduńsk. Pòwsta òna z mëslą ò dze-
cach, żebë ju òd nômłodszich lat pòznôwałë 
kùlturową spôdkòwiznã Kaszub. Jednym z célów 
kampanii je pòdniesenié w spòlëznie swiądë 
tegò, jak wiôldżé znaczenié mô czëtanié dzecóm.

Lãbórg – zwiedzywómë lwi gród

Karolëna Czemplik Wanożimë pò Kaszëbach, Klasë IV–VI i gimnazjum

Céle wanodżi

Ùczéń:
• pòznôwô historiã Lãbòrga 
• pòznôwô strzédnowieczné stôrodôwnotë gardu 
• pòznôwô patrona gardu 
• pòznôwô dôwną jednostkã miarë
• zapòznôwô sã z wëzdrzatkã i symbòliką herbù gardu 
• ùtrwaliwô wiédzã zwënégòwóną òb czas zwiedzy-

waniô gardu

Metodë robòtë
• ùsôdzanié gwôsny nadczidczi
• dofùlowiwanié pùstëch placów w teksce
• wskôzywanié zdaniów zamikającëch w se prôw-

dzëwé i nieprôwdzëwé òdpòwiescë
• kôrbiónka z mieszkańcama gardu

Fòrmë robòtë
• indiwidualnô / w pôrach

Didakticzné pòmòce
• kôrta robòtë (mòże jã òprôcowac np. w fòrmie ksą-

żeczczi)

Bibliografiô

Park Narodowy: przewodnik turystyczny, Lębork 2006,  

J. Ellwart, Śladami Bismarcka po Pomorzu: vademecum hi-
storyczno-krajoznawcze, Gdynia 2012, s. 170–171.
J. Kociuba, Pomorze: praktyczny przewodnik turystyczny 
po ziemiach dawnego Księstwa Pomorskiego, Szczecin 

Przed zaczãcym wanodżi szkólny rozdôwô kòżdémù 
ùczniowi (abò pôrze ùczniów) jeden egzemplôrz kôrtë 
robòtë z zadaniama do zrobieniô.

CYG WANODŻI
Dzysdnia òdwiedzysz Lãbórg, gard wiele stôrodôw-
notów. Twòjim zadanim mdze òdwiedzenié môlów, 
chtërne przëblëżą Cë nié leno dzeje negò sedlëszcza, 
ale téż historiã Kaszub. Jeżlë mdzesz bôczlëwò słëchac 
i zdrzec, na gwës ùdô Cë sã bezzmiłkòwò dofùlowac 
kôrtã robòtë. Dobri zwënédżi! 

Zadanié 1
Pierszé zadanié żdaje na Cebie na Parkòwi Górze (pl. 
Góra Parkowa). Je to nôwëższô wëszawa w gardze – mô 
jaż 105 métrów wësokòscë. W strzédnowieczim góra na 
bëła nazéwónô Szëbniczną (Szubieniczna), bò bëła tuwò 
wëkònywónô sztrôfa smiercë. Pòzdze miała òna pòzwã 
Browarcznô, a w cządze rządzeniô lãbòrską zemią przez 
Miemców nazéwónô bëła òna Wilhelmshöhe. Terôcza-
sno na topògrafnëch mapach mô òna pòzwã Czartoryja.
 
Cobë wlezc na czëp, biéj na sz. Wyczółkowskiego 1. 
Sprzëti drodżi nalézesz betonowé trapë, jaczé zapro-
wadzą Ce na czëp górë. Na czëpie wëszawë òbôczisz 
baro czekawi bùdink, chtëren szlachùje za zómeczkã, 
to Wieża Bismarcka. Je to jeden z nôwikszich i nôlepi 
ùchòwónëch òbiektów negò ôrtu na Pòmòrzim. Wie-
żô òstała wëbùdowónô w 1912 i mô fùnkcjã wieżë 
cësnieniów, tzn. na ji czëpie nachôdô sã zbiérnik wòdë 
zwënégòwóny do zagwësnieniô stabilnégò cësnieniô 
w wòdoprowôdnikù. 

Jak mëslisz, dlôcze bëłë stôwióné wieże w XIX stala-
tim na tczã kanclerza Rzeszë Òttona von Bismarcka? 
Pamiãtôj, że Lãbórg jaż do kùńca II swiatowi wòjnë na-
chôdôł sã w rãkach Miemców.

Zadanié 2
Cobë rozrzeszëc pòstãpné zadanié, mùszisz zeńc 
z Parkòwi Górë. Nôbarżi łagódné zeńscé je spichã w nor-
dowò-wschódnym czerënkù. Ù pòdskòpia wë sza wë 
ùmôlowóny òstôł w 1970 rokù czôłg, jaczi ùwdôrziwô 
slédną wòjnã. Sczerëj sã terôzka na sz. Gdańska, jakô 
òbkrążiwô las. Skrãc w lewò i czerëj sã w stronã ron-
da Popiełuszki. Na rondze skrãc w drëdżi zjôzd na alejã 
Niepodległości, a pòstãpno zeńdzë z wiaduktu nôblëż-
szima trapama. Nalézesz sã terô w môłim parkù przë 
rzéce Łebie. Prosto przed sobą, w òdległoscë kòl 100 
métrów, òbôczisz stôrodôwny bùdink z cegłë. Biéj na je-
gò pòdwòrzé.

Nachôdôsz sã terô na pòdwòrzim Rejonowégò Sądu. 
W strzédnowieczim ùmôlowóné bëło tuwò przédné 
skrzidło krzëżacczégò zómkù wëbùdowónégò w latach  
1341–1364.

a)  Na pòdwòrzim dôwnégò krzëżacczégò zómkù òbô-
czisz prãgôrz i kłódczi. Napiszë, do czegò bëłë zwë-
négòwóné czedës te sprzãtë. 

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

b)  Do dzysdniowégò sądu przënôlégô zniszczony bùdink. 
Pòdéńdzë do niegò i zapòznôj sã z infòrmacjama tika-
jącyma sã dôwnégò przeznaczeniô negò môlu. Biéj 
terôzka na sz. Przyzamcze. Na môlu zetkaniô ti szaséji 
i sz. Młyńska nachôdają sã pòsobné dwa stôrodôw-
né bùdinczi. Pò zapòznanim sã z infòrmacjama ò nich 
dofùluj pùsté place w pòniższim teksce.

Do jedny ze scanów dôwnégò krzëżacczégò zómkù 
przëlégô …………...........………... Niedalek niegò nachôdô sã 
………………….. ………………….., chtëren òstôł wëbùdowóny 
na zôczątkù ………………….. stolatégò. Naprocëm negò 
bùdinkù nachôdô sã dôwny ………………….., w jaczim 
dzysdnia miescy sã kòscół zelonoswiątkòwców. Bùdinczi 
te òstałë zbùdowóné na srãbach …………………... basztë.

Zadanié 3
Pòsobné zadanié żdaje na Cebie przë Sanktuarium sw. 
Jakùba, jaczé nachôdô sã przë sz. Basztowa 8. Cobë do 
niegò duńc, biéj prosto sz. Młyńska. Pò czile métrach 
òbôczisz wiôldżi kòscół z cegłë – to pùnkt, do chtërnégò 
jidzesz. Do bëna swiãtnicë weńdzesz bòcznym weń-
scym. Dôj òsoblëwi bôczënk na stôrodôwny wôłtôrz, 
kazalnicã i tabernakùlum ze élefantowi kòscë.

Kòl kòscoła je sz. Derdowskiego, przë jaczi nachôdô sã 
nadzwëkòwò czekawô Galeria Jakubów. Zapòznôj sã 
z òpi sënkama tikającyma sã mni abò barżi znónëch pò-
staców, a pòstãpno òdpòwiédz na taczé hewò pëtania:

Dlôcze pòstac sw. Jakùba je tak wôżnô dlô gardu?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Chtërnëch z wëmienionëch Jakùbów Të ju chùtczi znôł/
znała? Gdze abò czedë jes ò nich ùczuł/ùczëła?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Chtëren z Jakùbów nôbarżi Ce zaczekawił? Òpiszë 
gwôsnyma słowama jednã wëbróną pòstac i ùdokazni 
swój wëbiér. Twòja wëpòwiésc ni miałabë bëc krótszô 
nigle piãc zdaniów.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Zadanié 4
a)  Twòjim pòstãpnym zadanim mdze test na merkanié 

infòrmacjów. Wezdrzi na ùmôlowóny niżi òdjimk. 
Òdszukôj te bùdinczi i napiszë, jak sã nazéwają. 

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

b)  Skądka sã wzãła pòzwa Bluszczowi Basztë? Cobë 
rozrzeszëc to zadanié, mòżesz zwënégòwac pòmòc 
mieszkańców gardu.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Na sz. Derdowskiego mùszebno òbaczë Basztã nr 24. Pò 
ji zwiedzenim sczerëj sã do Basztë nr 27. Cobë do ni 
duńc, mùszisz przë Bluszczowi Baszce skrãcëc w lewò. 
Pò zwiedzenim òbù môlów i zapòznanim sã z nachôdają-
cyma sã tam ekspònatama, nacéchùj kòl kòżdégò zdaniô 
lëtrã P, jeżlë zamikô òno w se prôwdzëwé infòrmacje, 
abò F – jeżlë falszëwé.

W Baszce nr 24 nachôdają sã ekspònatë sparłãczoné  
z bronią i wëstôwk ò tim, jak dôwni sã żëło w gardze.
Leno Baszta nr 27 przedérowała do najich czasów bez 
niżódnëch zmianów.  
W Baszce nr 27 mòże òbaczëc, jak czedës lëdze 
wëzwëskiwelë gardowé mùrë np. do mieszkaniô.
W Baszce nr 24 mòże òbaczëc przedmiotë sparłãczoné 
z kùlturą i kùńsztã Kaszub.
Na spòdlim wëstôwkù w Baszce nr 27 mòże scwierdzëc, 
że Kaszëbi baro bëlno znelë sã na rozmajitëch ôrtach 
zelów.

Bôczënk: W nym zadanim mòżesz zwënégòwac 
dodôwkòwé pùnktë. Sygnie, że napiszesz jesz rôz zda-
nia, przë jaczich rëchli môsz pòstawioné lëtrã F, tak cobë 
nym razã òne zamikałë w se prôwdzëwé infòrmacje.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Zadanié 5
Pòsobné zadanié żdaje na Cebie przë gardowim rôtëszu, 
jaczi nachôdô sã przë sz. Armii Krajowej 14. Cobë do ni 
duńc, czerëj sã całi czas prosto szaséją Basztowa, jakô 
pòstãpno zmieni pòzwã na sz. Findera, a pòzdze znôwù 
zmieni pòzwã na sz. Korczaka. Na sz. Korczaka midzë nr 
6 a 8 mòżesz òbaczëc jiną òdbùdowóną basztã, w jaczi 
nachôdô sã Dom Technika. Z sz. Korczaka skrãc w lewò 
w sz. Konopnickiej. Pò przeńscym czile métrów znôwù 
skrãc w lewò – nalézesz sã na sz. Armii Krajowej, przë 
samim rôtëszu.
Jeżlë rôtësz je òtemkłi, to mùszebno wlezë do westrzód-
ka. Dzél kòrëtarzów ùchòwôł swój dôwny wëzdrzatk. 
W Zalë Rajców mòżesz òbaczëc stolatné witraże z her-
bama nôlepszich szlachecczich rodów lãbòrsczi zemi, ja-
czé przëczëniłë sã do pòwstaniô dzysdniowégò bùdinkù 
Gardowégò Ùrzãdu w Lãbòrgù.

a)  Pò zwiedzenim bùdinkù òdszukôj na jedny ze scanów 
rôtësza replikã chełmińsczégò prãta. Pò zapòznanim 
sã z wiadłama nachôdającyma sã na infòrmacyjny 
tôflë napiszë, do czegò béł òn czedës wëzwëskiwóny.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

b) Znajesz Të jiné òkreslenia miarë? Jeżlë jo, tej zapiszë je.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Na scanie rôtësza nachôdô sã wizerënk herbù gardu. 
Przëzdrzi mù sã wjimno, a pòstãpno wëkònôj pòniższé 
pòlétë.
c) Ùsadzë òpisënk herbù.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

d)  Napiszë, dlôcze w herbie Lãbòrga nachôdô sã lew? 
Cobë rozrzeszëc to zadanié, mòżesz zwënégòwac 
pòmòc mieszkańców gardu.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Slédné zadanié żdaje na Cebie na bùlwarze nad rzéką 
Łebą. Cobë tam duńc, mùszisz copnąc sã do sz. Konop-
nickiej. Na krziżówce nigdze nie skrãcywôj, le biôj całi 
czas prosto sz. Armii Krajowej, jaż do sztótu, czej òbôczisz 
rzékã. Pòstãpno skrãc w lewò – jes ju na bùlwarze. 
Pòszukôj wigódny łôwczi i rozrzeszë slédné zadanié.

Zadanié 6
Jeżlë bôczlëwò jes òbserwòwôł/òbserwòwała stôro-
dôwnotë gardu, to bez jiwru dofùlëjesz krótczi tekst ti-
kający sã dzejów i historii Lãbòrga. 

Zôczątk gardu sparłãczony béł z dzejanim Krzëżôków. 
Terôczasno dôwny klôsztór mô fùnkcjã ………………….. 
………………….., przë jaczim ùchòwałë sã trzë bùdinczi 
sparłãczoné z fùnkcjonëjącym tuwò krzëżacczim zómkã. 
Przënôlégają do nich: ………………….. ………………….., młin 
i …………………... Òb czas zwiedzywaniô gardu wôrt 
dac bôczënk na ùchòwóné fragmentë gardowégò 
………………….. i na òtnowioné basztë. Nôczekawszé 
z nich to: ………………….. Baszta, Baszta nr 24 i Baszta nr 
…………………... Na jedny ze scanów Gardowégò Ùrzãdu 
mòże òbaczëc dôwny symbòl miarë, jaczi nazéwómë 
………………….. …………………... Niedalek centrum gar-
du, w Parkù ………………….., nachôdô sã nadzwëkòwò 
czekawi bùdink wieżë cësnieniów, chtëren mô pòzwã 
………………….. …………………... . Terôczasno patronã gardu 
i hewòtnégò sanktuarium je ………………….., chtëren béł 
jednym z apòstołów Jezësa. 

ÒDPÒWIESCË
Zadanié 1
Lëdze stôwielë wieże na tczã Bismarcka, bò chcelë na ten ôrt ùczestnic 
kanclerza Miemców. 

Zadanié 2
a) W dôwnëch czasach kłódczi i prãgôrz bëłë wëzwëskiwóné do 
cemiãżeniô przesprôwców.
b) Do jedny ze scanów dôwnégò krzëżacczégò zómkù przëlégô 
młin. Niedalek niegò nachôdô sã Dodóm Młënarza (Dom Młynarza), 
chtëren òstôł wëbùdowóny na zôczątkù XIX stolatégò. Naprocëm 
negò bùdinkù nachôdô sã dôwny spikrz, w jaczim dzysdnia miescy sã 
kòscół zelonoswiątkòwców. Bùdinczi te òstałë zbùdowóné na srãbach 
òbronny basztë.

Zadanié 3
Sw. Jakùb to wôżnô pòstac dlô gardu, bò je òn patronã Lãbòrga 
i hewòtnégò sanktuarium. 

Zadanié 4
a) Przeszklony bùdink to Baszta nr 24, a bùdink za nim to Bluszczowô 
Baszta.
b) Pòzwã basztë nót je wëprowadzac stąd, że pòrôstôł jã gãsti bluszcz. 
Pòd kùńc XIX stolatégò bluszcz na skùtk wiôldżich mrozów wëmiarz-
nął. Òdtądka pòòstała ju leno pòzwa, chtërna ùwdôrziwô ji dôwny 
wëzdrzatk.
1F, 2F, 3P, 4F, 5P
Zdania, chtërne nót bë bëło pòprawic tak, cobë zamikałë w se prôw-
dzëwé infòrmacje:
W Baszce nr 24 nachôdają sã ekspònatë sparłãczoné z bronią 
i wëstôwk ò tim, jak dôwni żëło sã w baszce.

Òba bùdinczi nie przedérowałë do najich czasów bez niżódnëch zmianów.  
W Baszce nr 27 mòże òbaczëc przedmiotë sparłãczoné z kùlturą 
i kùńsztã Kaszub.

Zadanié 5
a) Chełmińsczi prãt je to jednostka miarë ùstanowionô przez Krzëżac-
czi Zôkón. Òstôł òn zwënégòwóny pierszi rôz przë lokòwanim gar-
du Chełmna, stądka jegò pòzwa. Pònadto bùdowóny gard Chełmno 
miôł bëc gardã, jaczi béłbë mòdłã przë zakłôdanim pòsobnëch gardów 
przez Krzëżacczi Zôkón.
b) Np. stopa, łokc.
c) Na herbie gardu na czerwionym tle pò lewi stronie nachôdô sã biôłi 
fragment gardowëch mùrów razã z basztama ò mòdrëch dakach. Pò 
prawi stronie je wiôldżi złoti lew, chtëren zdrzi w lewą stronã. Pòd gar-
dowim mùrã i lwã nachôdô sã zeloné spòdlé i mòdrô wòda rzéczi Łebë.
d) Lew symbòlizëje òpiekùna krzëżacczégò zómkù.

Zadanié 6 
Zôczątk gardu sparłãczony béł z dzejanim Krzëżôków. Terôczasno 
dôwny klôsztór mô fùnkcjã Rejonowégò Sądu, przë jaczim ùchòwałë 
sã trzë bùdinczi sparłãczoné z fùnkcjonëjącym tuwò krzëżacczim 
zómkã. Przënôlégają do nich: Dodóm Młënarza, młin i spikrz. Òb 
czas zwiedzywaniô gardu wôrt dac bôczënk na ùchòwóné fragmen-
të gardowégò mùru i na òtnowioné basztë. Nôczekawszé z nich to: 
Bluszczowô Baszta, Baszta nr 24 i Baszta nr 27. Na jedny ze scanów 
Gardowégò Ùrzãdu mòże òbaczëc dôwny symbòl miarë, jaczi nazéwó-
më chełmińsczim prãtã. Niedalek centrum gardu, w Parkù Chrobrégò, 
nachôdô sã nadzwëkòwò czekawi bùdink wieżë cësnieniów, chtëren 
mô pòzwã Wieżô Bismarcka. Terôczasno patronã gardu i hewòtnégò 
sanktuarium je sw. Jakùb, chtëren béł jednym z apòstołów Jezësa. 
     

Tłómaczëła Hana Makùrôt

Òtmiana znankòwników, jaczich téma kùńczi sã na cz, dż, sz, ż

pòjedincznô lëczba
    chłopsczi ôrt  białogłowsczi ôrt dzecny ôrt
Nazéwôcz (chto?, co?)   snôżi (np. dzéń)  snôżô (np. szkòła) snôżé (np. pióro)
Rodzôcz (kògò?, czegò?)  snôżégò  snôżi   snôżégò
Dôwôcz (kòmù?, czemù?) snôżémù  snôżi   snôżémù
Winowôcz (kògò?, co?)  snôżi   snôżą   snôżé
Narzãdzôcz (z kim?, z czim?) snôżim   snôżą   snôżim
Môlnik (ò kim?, ò czim?)  snôżim   snôżi   snôżim
Wòłiwôcz (ò!)   snôżi   snôżô   snôżé
wielnô lëczba
    chłopskòpersonowi ôrt  niechłopskòpersonowi ôrt
Nazéwôcz (chto?, co?)  snôżi (np. królowie)  snôżé (np. dnie, szkòłë, pióra)
Rodzôcz (kògò?, czegò?)  snôżich    snôżich
Dôwôcz (kòmù?, czemù?) snôżim    snôżim
Winowôcz (kògò?, co?)  snôżich    snôżé
Narzãdzôcz (z kim?, z czim?) snôżima    snôżima
Môlnik (ò kim?, ò czim?)  snôżich    snôżich
Wòłiwôcz (ò!)   snôżi    snôżé

Òtmiana znankòwników przez przëpôdczi
Hana Makùrôt Gramatika

Znankòwnik pòdlégô deklinacji, to znaczi òtmieniwô sã 
przez przëpôdczi i lëczbë. W hewòtnym rozdzélu òstónie 
òmówionô òtmiana znankòwnika przez przëpôd-
czi z bôczënkã na lëczbã i ôrt. W kaszëbiznie apartno 

nót je òbgadac òtmienianié znankòwników, jaczich 
téma kùńczi sã na spółzwãczi: cz, dż, sz, ż, np. chùtczi, 
drãdżi, mëszi, swiéżi; niejedne zakùńczenia negò karna 
znankòwników są jiné nigle pòòstałëch znankòwników. 

Òtmiana pòòstałëch znankòwników
pòjedincznô lëczba
    chłopsczi ôrt  białogłowsczi ôrt dzecny ôrt
Nazéwôcz (chto?, co?)   stôri (np. człowiek) stôrô (np. rëba)  stôré (np. wëro)
Rodzôcz (kògò?, czegò?)  stôrégò   stôri   stôrégò
Dôwôcz (kòmù?, czemù?) stôrémù  stôri   stôrémù
Winowôcz (kògò?, co?)  stôri   stôrą   stôré
Narzãdzôcz (z kim?, z czim?) stôrim   stôrą   stôrim
Môlnik (ò kim?, ò czim?)  stôrim   stôri   stôrim
Wòłiwôcz (ò!)   stôri   stôrô   stôré
wielnô lëczba
    chłopskòpersonowi ôrt  niechłopskòpersonowi ôrt
Nazéwôcz (chto?, co?)  stôri (np. lëdze)   stôré (np. stołë, rëbë, wëra)
Rodzôcz (kògò?, czegò?)  stôrëch    stôrëch
Dôwôcz (kòmù?, czemù?) stôrim    stôrim
Winowôcz (kògò?, co?)  stôrëch    stôré
Narzãdzôcz (z kim?, z czim?) stôrima    stôrima
Môlnik (ò kim?, ò czim?)  stôrëch    stôrëch
Wòłiwôcz (ò!)   stôri    stôré
pòjedincznô lëczba
    chłopsczi ôrt  białogłowsczi ôrt dzecny ôrt
Nazéwôcz (chto?, co?)   bëlny (np. kùch)  bëlnô (np. ksążka) bëlné (np. jabkò)
Rodzôcz (kògò?, czegò?)  bëlnégò   bëlny   bëlnégò
Dôwôcz (kòmù?, czemù?) bëlnémù  bëlny   bëlnémù
Winowôcz (kògò?, co?)  bëlny   bëlną   bëlné
Narzãdzôcz (z kim?, z czim?) bëlnym   bëlną   bëlnym
Môlnik (ò kim?, ò czim?)  bëlnym   bëlny   bëlnym
Wòłiwôcz (ò!)   bëlny   bëlnô   bëlné
wielnô lëczba
    chłopskòpersonowi ôrt  niechłopskòpersonowi ôrt
Nazéwôcz (chto?, co?)  bëlny (np. knôpi)   bëlné (np. kùchë ksążczi, jabka)
Rodzôcz (kògò?, czegò?)  bëlnëch    bëlnëch
Dôwôcz (kòmù?, czemù?) bëlnym    bëlnym
Winowôcz (kògò?, co?)  bëlnëch    bëlné
Narzãdzôcz (z kim?, z czim?) bëlnyma   bëlnyma
Môlnik (ò kim?, ò czim?)  bëlnëch    bëlnëch
Wòłiwôcz (ò!)   bëlny    bëlné

Cwiczënk 1
Òtmieni przez przëpôdczi, lëczbë i ôrtë znankòwniczi: kaszëbsczi, wôrtny, môłi. 

Cwiczënk 2
Dofùluj tekst pòdónyma w nôwiasu znankòwnikama w pasownym przëpôdkù, lëczbie i ôrce.

Nad ..................... (mòdri) mòrzã mieszkała jedna ....................... (niemłodi) białka, chtërna w .................... (biôłi) chëczë 
miała karno ................... (môłi) krôsniãtów. Co dzéń te .......................... (malińczi) jistwë sprzątałë ji ...................... (pësz-
ny) jizbã. Za to òne dostôwałë miskã ....................... (cepłi) mléka i brót .................... (swiéżi) chleba. Jak ta białka bëła 
.................... (chòri), tej krôsniãta robiłë ji ................... (malënowi) harbatã i przënôszałë z ..................... (pòblësczi) lasów 
........................ (lékarsczi) zela. 

Cwiczënk 3
Wëbierzë z ramczi znankòwniczi w pasownym przëpôdkù i wpiszë je w niewëfùlowónëch placach:

srodżi, zëmòwą, zelonëch, cepłi, sniéżnyma, snôżé, biôłégò

Bùten je fùl .......................... sniegù. Na drzewach ni ma ......................... lëstów, na łąkach nie kwitną ......................... 
kwiatë. Jak sã wińdze z chëczë, czëc je ............................ mróz. Żebë nie bëło tak zëmno, nót je zakładac ............... szal 
i ............... mùcã. Dzecë cëskają .................... kùglama.


